
 
 

 

 

Spožčenje Maćičnych mytow 

 

W lěće 2019 je Maćica Serbska wospjet wupisała Maćične myta. Běchu to Myto Arnošta Muki za studentow a 

absolwentow/studentki a absolwentki uniwersitow abo wysokich šulow, Myta Michała Hórnika za šulerjow a 

šulerki hornjołužiskich gymnazijow a Myto Bogumiła Šwjele za šulerjow a šulerki delnjołužiskich gymnazijow. 

Prěni raz po zawjedźenju spožčenja Maćičnych mytow su so kandidaća resp. kandidatki we wšěch třoch 

kategorijach přizjewili. Nimo hłownych mytow spožča so tež lětsa tak mjenowane spěchowanske myta. Z tym 

zwuraznja Maćica Serbska swoje připóznaće za wysoki niwow wšitkich zapodatych dźěłow. Za kóždu kategoriju 

bu separatna posudźowanska komisija wuzwolena. 

Za Myto Arnošta Muki su so zapodali štyri dźěła, kotrež su po tematice resp. wědomostnych disciplinach jara 

wšelakore. Zwjeselace je, zo su wone hornjoserbsce, delnjoserbsce a němsce napisane. Posudźowanska komisija 

je jednohłósnje rozsudźiła, zo ma so z Mytom Arnošta Muki lěta 2019 wuznamjenić dźěło: 

 Anny Měrćinoweje na temu: „Alois Andritzki – Märtyrer des sorbischen Volkes.“ Die Mehrdeutigkeit 

eines Heldennarrativs nach dem 2. Weltkrieg.  

Wšitke dalše zapodate dźěła wuznamjenjeja so ze spěchowanskim mytom. Su to:  

 Franciska Grajcarekec: Imaterielne kulturne herbstwo: wěda wo serbskej narodnej drasće na přikładźe 

třoch generacijow drastoweho regiona katolskich Serbow 21. lětstotka. 

 Charlotte Kušcyc: rola serbskich žeńskich: na pśikłaźe serbskich seśelnicow a źiśetkow. wobraz a 

napšawdnosć serbskich žeńskich w Barlinju. 

 Damian Dyrlich: Hódnoćenje wuměłskeho tworjenja Jurja Chěžki z wida serbskich powójnskich literatow 

a literarnych wědomostnikow. 

Wo Myto Bogumiła Šwjele su so prócowali třo šulerjo resp. šulerki Delnjoserbskeho gymnazija. Dwě dźěle stej 

so delnjoserbsce napisałoj, jedne němsce. Posudźowanska komisija je tež tu jednohłósnje rozsudźiła, zo ma so 

z Mytom Bogumiła Šwjele lěta 2019 wuznamjenić dźěło: 

 Isabelle Grätz na temu: Młoda/y a serbska/i byś – źo to? 

Dalšej zapodatej dźěle matej so wuznamjenić ze spěchowanskim mytom: 

 Jennifer Kretschmar: Das Leben und Wirken Mato Kosyks in Deutschland und Amerika. 

 Fritz-Erich Schewelis: Šanse za WITAJ-góle w towarišnosći. 

W kategoriji Myta Michała Hórnika spožči so lětsa spěchowanske myto, a to:  

 Jakubej Meškankej za jeho fachowe dźěło na temu Wliw němčiny na serbšćinu – přikład swój a jeho/jeje.  

Mytowani dóstanu w přichodnych dnjach swoje wopismo z póštu připósłane, dokelž njebě předwidźane 

wosobinske přepodaće aktualneje situacije dla bohužel móžne. 

